
 މރަަދޫ ދއާިރާގެ މެންބރަު އިބްރާހީމް ޝރަީފް{ ؛ }ރިޔާސަތުގއަި އިންނެވީ ކމޮިޓީގެ މޤުައްރރިު

 

  ރިޔާސަތުން ވާހަކަދެއްކެވުން:

ޤއަުމީ   ކޮމިޓީގެ  `.  ގުޅުންތަކުގެ  ޚާރިޖީ  އެންމެ   42ސަލާމަތާއި  ތއިްބެވި  ވަޑައިގެން  ބއަްދަލވުުމަށް  ވަނަ 

މެންބަރުންނަށް މަރުޙަބާ ދނަންވަަން. އާދެ! އިއްޔެ އަޅުގަނޑުމެން ވަނީ އިމިގްރޭޝަން ބިލާ ބެހޭގޮތުން ޑްރާފްޓެއް 

ހުށަ އެ ތައްޔާރުކޮށް، ޚިޔާލު  ރައްޔިތުންނަށް  އއާްމު  ޓަކައި  ޑްރާފްޓް  ދީފަ.   14ހެޅުމަށް  މއުްދަތެއް  ދވުަހުގެ 

އެހެނވްީމަ، ދެން އަޅުގަނޑުމެން އެ މައްސަލަ ކުރިއަށް ގެންދާނީ އެ މއަްސަލައިގައި އާއްމު ރައްޔިތުންގެ ޚިޔާލުތަކާ  

ނާ ވެސް  އެއްކޮށް، އެ ޑްރާފްޓަށް ގޮތެއް ނިންމުމުން. ކަމަކީ ޚާއްސާސް މއަްސަލައަކަށްވާތީ އަދި އއާްމު ރައްޔިތުން

އަށް  ގެނެވޭ އިސްލާޙު    2007/1ވަރަށް ބޮޑަށް ގުޅުން ހުރި މއަްސަލައަކަށްވާތީ، އިމިގްރޭޝަން ގާނޫނު ނަންބަރު  

އއާްމު ރައްޔިތުންގެ ޚިޔާލަށް ތި ބޭފުޅުންގެ އެދޭގޮތަށް ހުށަހަޅައި މިހާރު ރައްޔިތުންގެ މަޖިލީހުގެ ވެބްސައިޓުގައި ވަނީ 

ސުލްޙވަެރިކަ  ގާނޫނަށް  ޝއާިޢުކުރެވިފަ.  އުޅުމުގެ  އެއްވެ  ބިލުގައި    1މާއެކު  މި  ބިލު،  ގެނއަުމުގެ  އިސްލާޙު  ވަނަ 

ސަރުކާރުން ވެސް ބޭނުންފުޅުވާ ބަދަލުތަކެއް އޮތުމއާެކު، އެ މައްސަލަ ޑްރާފްޓެއް ތއަްޔާރުކުރުމަށް އަޅުގަނޑުމެން ތި 

ފް ހޯމް އެފއެާޒަށް އެރުވީ. މއިަދު އެބަ އޮތް  ބޭފުޅުން ނިންމެވި ގޮތުގެ މަތީން ތިން ހަފްތާގެ ވަގުތެއް މިނިސްޓްރީ އޮ

ޕޮލިސްޓޭޝަނަށް   ގާއިމުކުރވެިފައިވާ  ސަރުކާރުން  ލަންދޫގެ  މައްސަލައަކީ،  އެއް  ނިންމާލެވެން.  މއަްސަލައެއް  ދެ 

އެދި   ރައްޔިތުންނަށް ޕޮލިހުންގެ ޚިދުމަތް އެކަށީގެންވާ ގޮތަށް ނުލިބޭތީ، އެކަމުގެ އިންތިޒާމުތައް ހަމަޖައްސއަިދިނުމަށް

ލަންދޫ ކއަުންސިލުގެ އިދާރާއިން މި ކޮމިޓއީަށް ފޮނުވާފައި އޮތް ސިޓީ. އާދެ! އެކަމާ ގުޅިގެން މިހާރު މި ކޮމިޓީގެ 

ފަރާތުން ކަމާބެހޭ މިނިސްޓްރގީައި ދަންނަވައި، އެ މއަްސަލަ މިހާރު ވާނީ ޙއަްލުކުރވެިފަ. އެގޮތުން މިނިސްޓްރީ އޮފް 

އަޅު މިހާރު ވަނީ  ގޮތުގެމަތީން  ހޯމް އެފއެޒާުން  ފޮނުވާފައި ކައުސިލުން އެދިވަޑައިގެންނެވި  ގަނޑުމެންނަށް ސިޓީއެއް 

ވަނީ، ނ. ލަންދޫ ކއަުންސިލު  އަންގާފައި  ހޯމް އެފއެޒާުން  އާދެ! މިނިސްޓްރީ އޮފް  ވާހަކަ.  ހަމަޖެހިފއަިވާ  އެކަން 

ވަނަ   2015ވުމާ ގުޅިގެން، މިހާރު  ޕޮލިސްސްޓޭޝަން ކުރިން ހިނގަމުންދިޔަ ޢިމާރާތުގެ އެގްރިމެންޓުގެ މއުްދަތުހަމަ

ދވުަހުން ފެށިގެން ލަންދޫ ޕޮލސިް ސްޓޭޝަން ހިނގަމުންދަނީ އައު ޢިމާރާތެއްގައެވެ. އަދި މިހާރު ނ. ލަންދޫ ޕޮލިސް  

ނ.  ޚިދުމަތް  ފުލުހުންގެ  އަދި  ތިބޭނއެެވެ.  މީހުން  ފަސް  އެންމެމަދވުެގެން  ވެސް  އަބަދު  ސްޓޭޝަންގައި  ޕޮލިސް 

ޔިތުންނަށް ފުރިހަމއަަށް ލިބޭނެ ގޮތް ޕޮލިސް ސްޓޭޝަނއްިން އެންމެހައި ކަންތައް އިންތޒިާމުކުރުމަށް  ލަންދއޫިން ރއަް

ދެން،  ޚިޔާލުފުޅަށް.  ބޭފޅުުންގެ  ތިޔަ  ހުޅުވާލާނަން  ފުރުޞަތު  އަޅުގަނޑު  އެހެނވްީމަ،  ދަންނަވަމެވެ.  ސަރުކާރުގައި 

ފުލުހުން ތިބި ވާހަކއަާއި، އައު ޢިމާރާތެއްގައި ޕޮލިސް    5  އަޅުގަނޑުމެންނަށް ލަންދޫ ކއަުންސިލުގަ ދެންނވެޭނެ މިހާރު

 ސްޓޭޝަން... 

 ސާ ވާހަކަދއެްކެވުން:ޢީކެނދިކުޅުދޫ ދާއިރާގެ މެންބަރު އަޙްމަދު 

 އަޅުގަނޑު ކުޑަކޮށް ފަހުން އައީމަ ސާފުނވުެގެން މި އުޅެނީ. 

 

 ރިޔާސަތުން ވާހަކަދެއްކެވުން:

ކއަުންސިލުން އެ ރަށުގެ ފުލުހުންގެ ޚިދުމަތުގެ މެދުކެނޑިފައި އޮތީމަ މި ކޮމިޓއީަށް ފޮނވުުން. އެކަމާ  މިހާރު ލަންދޫ  

ގުޅިގެން އަޅުގަނޑުމެން ކަމާބެހޭ ފަރާތުގައި ދެންނވެީމަ އެ ފަރާތްތަކުން މިހާރު މި ކޮމިޓއީަށް އަންގަވާފައި މި އޮތީ،  

ޢިމާރާތއެްގެ ކަންތައްތައް ހަމަޖެއްސެންދެންނޭ މެނދުކެނޑިފައި އޮތީ.   ކުރީގައި ހުރި ޢިމާރާތުގެ މއުދްަތު ހަމވަެގެންނޭ

އެހެންނަމވަެސް، މިހާރު ޢިމާރތާެއް ހަމަޖެހި، މަދވުެގެން އަބަދވުެސް ފަސް ފުލުހުން ތިބޭނެ ގޮތް ހަމަޖެހިފައި އޮތް 

. އެބަ މައްސަލަ ބަލާފަ. މއިޮތީ ކަމަށް. އާދެ! އަޅުގަނޑުމެން މިހާރު ކއަުންސިލަށް ކުރިން އޮތީ ވަގުތީ ޖވަާބެއް ދީފަ

ވަގުތީ  އޮތީ  ކުރިން  ދަންނވަާފއަި،  ސިޓއީަކުން  ކއަުންސިލަށް  މިހާރު  އަޅުގަނޑުމެން  އެހެނވްީމަ،  ލިބިފަ.  ޖވަާބު 

މިކަން  އެދުނީ  އަޅުގަނޑުމެން  އެހެނވްީމާ،  ދީފަ.  ޖވަާބު  އޮތީ  މި  ބަލާފައި...  މައްސަލަ  އެބަ  ދީފަ.  ޖވަާބެއް 

ށް އެދި. މކިަން ހަމަޖއެްސި ވާހަކަ މއިޮތީ ސަރުކާރުގެ ކަމާބެހޭ އިދާރއާަށް އަންގާފަ. އެހެނވްީމަ،  ހަމަޖައްސއަިދިނުމަ

މިގޮތަށް ތި ބޭފުޅުން އިޢުތިރާޟު ނުކުރއަްވާ ކަމަށް ވެއްޖެއްޔާ އަޅުގަނޑުމެންނަށް ޖވަާބެއް އެރުވިދާނެ. ދެން، މި 

އެއް. އެ ބޭފުޅުންގެ ޝަކުވާއަކީ، އެ ބޭފުޅުންނަށް ރަށަށް އޮތީ، ކުނަހަންދޫ ކއަުންސިލުން ފޮނުވާފައި އޮތް ޝަކުވާ

އުދައަރައިގެން ވެލި ބަސްތާއެއް ވެސް ނެތޭ ލިބޭކަށް. އެހނެވްީމާ، މި ކަންކަން ހމަޖަައްސއަިދޭށޭ. މިކަމާ ގުޅިގެން  

އަޅުގަނ ޖވަާބު  ދިން  މެނޭޖުމަންޓުން  ޑޒިާސްޓަރ  ނެޝަނަލް  ދެންނވެުމުން،  އިދާރާތަކުގައި  ބެހޭ  ތި  ކަމާ  ޑު 

ބޭފުޅުންނަށް ދަންނަވާލާނަން. ކޮންމެ އަހަރެއްގައި ވެސް ހުޅަނގު މޫސުގައި ހއަްދުންމަތީ ކުނަހަންދއޫަށް އުދައެރުމާއި  

ރިޕޯޓު  އޮތޯރިޓއީަށް  މި  ލިބި  ގެއްލުން  ދަނޑުބިމަށް  މުދަލާއި  ގޯތިގެދޮރާއި  ރައްޔިތުންގެ  ސަބަބުން  ވއިްސާރައިގެ 

ޙާދިސާތަކުން   މިފަދަ  ރަށުގައި  ކުރެވެއެވެ.  އެ  ފަރާތުން  އޮތޯރިޓީގެ  މި  ކުޑަކުރުމަށް  ގެއްލުން  ލިބޭ  ރައްޔިތުންނަށް 

ގާއިމުކޮށްދީފި ސްޓޭޝަނެއް  ޕަމްޕު  މިހާރު  ގއާިމުކޮށްދެއވްާފައެވެ.  ވަނީ  ސްޓޭޝަނެއް  ރަށުގެ    .ޕަމްޕު  އަދި 

ސްޕޮންސް ޓީމު ގއާިމުކުރުމުގެ  ފެންވަރުގައި ކާރިޘާ ހިރާސް ކުޑަކުރުމުގެ ޕްރޮގްރާމާއި، ކޮމއިުނިޓީ އިމަރޖެންސީ ރެ

މަސއަްކަތް ވެސް ވަނީ ކުރިއަށް ގެންދވެިފައެވެ. ލ. ކުނަހަންދޫގެ މީހުން ދިރިއުޅޭ ސަރަޙއަްދުތަކަށް އުދައެރުމާއި،  

މއަްސަލައެކެވެ.   ބޭނުންވާ  ޙައްލެއް  ދާއިމީ  ވަސީލަތްތކަާއެކު  ބިނާޢީ  މއަްސަލައަކީ  ފެންބޮޑުވުމުގެ  ވާރޭވެހި  ބޯކޮށް 

މަ މި  މިފަދަ  ކަންކަން  މިފަދަ  ނވުުމާއެކު  ކަމަކަށް  ހިމެނޭ  ތެރޭގައި  މެންޑޭޓު  އޮތޯރިޓީގެ  މި  ކުރުމަކީ  ސއަްކަތް 

އޮތޯރިޓީގެ ބަޖެޓުގެ ތެރެއަކުން ނުކުރވެެއެވެ. އެހެންކަމުން، ޙަވާލާދީފއަިވާ ސިޓީގައި ބަޔާންކޮށްފއަިވާ ލ. ކުނަހަންދޫ 

ދއަު އޮތޯރިޓީގެ  މި  މަސައްކަތުގައި  ހެދުމުގެ  ފެންބޮޑުވާ  މަގު  އެހެންނަމވަެސް،  ދަންނަވަމެވެ.  ވާހަކަ  ނުހިމެނޭ  ރެއް 

ބޭނުންވާ   ޖެހުމަށް  ވެލިބަސްތާ  ހުއްޓވުުމަށް  ފެންވަނުން  ގޭގެއަށް  ކުނަހަންދޫ    10000ޙާލަތްތަކުގައި  ލ.  ބަސްތާ 

މައިގަނޑުގޮތެއްގަ  އެހެނވްީމާ،  ހަމަޖައްސައިދެވިފއަެވެ.  ވަނީ  އިންތޒިާމު  ލިބޭނެ  ޑިޒާސްޓަރ  ކއަުންސިލަށް  އި 

ދެކަމެއް ކޮށްފައި މި އޮތީ. އެއްކަމަކީ، ޕަމްޕް ސްޓޭޝަން ގާއިމުކޮށްދިނުން. ދވެަނަ   މެނޭޖުމަންޓުން އަދާކުރަންޖެހޭ 

ކަމަކީ ވެލިބަސްތާ ޖެހުން. މި ކޮމިޓއީަށް އަސްލު މައްސަލަ ހުށަހެޅިފައި މި އޮތީ، މި ވެލިބަސްތާ ނުލިބިގެންނާއި  

އެހެނވްީމަ ނެތިގެން.  އޮތް.  ޕަމްޕު  އެބަ  ވެސް  ވާހަކަ  މަގުހެދުމުގެ  ދެން،  އޮތީ.  މި  ހަމަޖެހިފައި  ދެކަން  އެ   ،

 ޑިޒާސްޓަރ މެނޭޖުމަންޓުން ވިދާޅވުަނީ އެއީ އެ ބޭފުޅުންގެ މެންޑޭޓު ތެރޭގައި އޮތް ކަމެއް ނޫން ކަމަށް. އާދެ! ޢީސަ.

 

 ސާ ވާހަކަދއެްކެވުން:ޢީކެނދިކުޅުދޫ ދާއިރާގެ މެންބަރު އަޙްމަދު 

އް އަޅުގަނޑު ފާހަގަކޮށްލާނަން. ދެން، މިކަހަލަ މއަސްަލަތަކުގައި މިހެން ފޮނުވާ ސިޓީތަކަށް ޖވަާބު ދިނުމުގއަި. ދެކަމެ

އެކަމަކު،  ދެން،  ފާހަގަކޮށްފަ.  މައްސަލަތައް  ބަލަންޖެހޭ  ކޮމިޓީން  ހުރޭ  ހަމަ  ސިޓީތަކުގައި  ބއަެއް  ސިޓީ،  ދެން 

މިސާލަކަ މިހާރު  ހަމަ،  ސިޓީތަކަކީ  ގިނަ  އޮންނަނީ،  ޖެނެރަލީ  ފާސްކޮށްފައި  މެންބަރުން  ކޮމިޓީގެ  އިޖުތިމާޢީ  ށް 

އެ   މުޤައްރިރު  ނުގެނެސް،  ކޮމިޓއީަށް  ސިޓީއެއް  ފާހަގަނުކުރެވޭ  މުޤއަްރިރަށް  ކަމަށް  ގެންނަންޖެހޭ  ކޮމިޓއީަށް 

ކޮމިޓީތަ ކަމަށް  ދެވިދާނެ  ޖވަާބު  ސިޓީތަކަށް  އެ  ހޯދއަިގެން  ހުށަހޅައަިގެން  އިދާރާތަކަށް  ވަގުތު  މަޢުލޫމާތު  ކުގެ 

ސަލާމަތްކުރުމުގެ ގޮތުން. މިހާރު އިޖުތިމާޢީ ކޮމިޓީގައި ގާތްގަނޑަކަށް ސާޅީހަކަށް ސިޓީއަށް އަޅުގަނޑު ޖަވާބުދީފިން 

މިދިޔަ ދިހވަަރަކަށް ބާރވަަރަކަށް ދވުަހުގެ ތެރޭގައި. އެންމެ ސިޓއީެއް އަޅުގަނޑު ކޮމިޓީއަށް ގެނައީ އިނގޭތޯ. އެއީ  

އިދާރާތަކުން ހުރި    ދއަުލަތުގެ  ކަންކަން  ބަލަންޖެހޭ  އިތުރަށް  މެންބަރުން  ކޮމިޓީ  އެކަމުގައި  ލިބޭއިރުގައި  މަޢުލޫމާތު 

ކަމަށް ފާހަގަކުރެވޭ ސިޓީ އެކަނި އަޅުގަނޑު ގެންނަނީ. އެ އޮތޯރިޓީން އޮންނަނީ ކޮމިޓީން ފާސްކޮށްގެން އަޅުގަނޑަށް  

 ބއަްދަލުކުރިއިރު ވެސް އެކަން އެގޮތަށް ފާހަގަކުރި. ދީފަ. އަނއެްކާ މަޖިލީހުގެ ރައީސް އެންމެފަހުން މުޤއަްރިރުންނާ

މިތަނަށް   މީހުން،  އެ  މއަްސަލއަިގައި،  ލަންދޫ  މިސާލަކަށް  ގޮތުގައި  ޤަބޫލުކުރެވޭ  އަޅުގަނޑަށް  އެހެނވްީމާ، 

ޖަވާބު   އޮތް  ދީފައި  ފުލުހުން  ލިޔެލީމަ  ފުލުހުންނަށް  ހަމަ  މުޤައްރިރު  މިއީކީ.  ނޫން  ސިޓއީެއް  ގެންނަންޖެހޭ 

ދެން، މުޤަ ތިބިތއޯެއް.  ފުލުހުން  ފަސް  އެތާ  ބަލާކަށް  ލަންދއޫަށް  ނުދވެޭނެ  މުޤައްރިރަކަށް  އެއީ  ނުދވެޭނީ.  އްރިރަށް 

ފުލުހުން ދިން ޖަވާބުގައި ފަސް ފުލުހުން އެބަ ތއިްބޭ ބުނީމަ ލަންދޫ ކއަުންސިލުން ބުނާނެ އެއީ ދޮގު މަޢުލޫމާތެކޭ. 

ފުލުހުން ޙާޒިރުކޮށްގެން އެ މިތާނގައި ފަސް ފުލުހުންނެއް ނެތޭ. ބުނެފއިް ޔާ ދެން ކމޮޓިއީަށް ސިޓީ ހުށަހަޅއަިގެން 



 2020 އގޮސަްޓު 25            ބއަްދަލވުުން ވަނަ  42ކމޮޓިީގެ  ޤއަމުީ ސަލމާަތއާި ޚާރޖިީ ގުޅުންތކަގުެ

 

 

4 

 

ބައވިަރު   ވަރަށް  ކޮމިޓީގެ  މިއީ  ވަންޏާ  ކަމަށް  އެހެންނޫން  އިނގޭތޯ.  ކުރވެިދާނެ  ޑެލިބަރޭޓު  ކޮމިޓީން  މައްސަލަ 

ށް ގެނެސް އެޖެންޑާކޮށްގެން  ވަގުތުތަކެއް ބޭކާރުކުރެވެނީ ކަމުގައި އަޅުގަނޑު ދެކެނީ މިހެން ހުންނަ ސިޓީތައް ކޮމިޓީއަ 

ކޮންމެހެން  ގޮތަށް  މިދެންނެވި  ހުށަހަޅަން  އެހެނވްީމަ، އަޅުގަނޑު  އެއީ.  ބަލަން އުޅުން  ޖަވާބުދޭން ކޮމިޓީން  އއެަށް 

އިދާރާތަކުން   ދއަުލަތުގެ  ނުގެނެސް،  ކޮމިޓީއަށް  ސިޓީ  ފާހަގަނުކުރެވޭ  މުޤއަްރިރަށް  ކަމަށް  ގެންނަންޖެހޭ  ކޮމިޓއީަށް 

އެ ފަރާތްތަކަށް ޖވަާބު އެރވުުން. އެއީ މުޤއަްރިރަށް ކޮމިޓީން ދީފައި އޮތް ބާރއެްގެ  ހޯދަންޖެހޭ   ޖވަާބު ހޯދުމަށްފހަު 

 ގޮތުގައި ކަނޑަން. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

އެހެންނަމަވެސް، މީގެ ތެރެއިން ބައެއް  އާދެ ތިކަން ތިގޮތަށް ކަނޑައަޅާފައި ކުރީދުވަހުގައި ފާސްކޮށްފައި އޮތީ. ދެން  

މި  ކޮމިޓީގައި  އަޅުގަނޑުމެން  މއަްސަލައެއވްީމާ  ހުރި  ބަހުސްކުރެވިފައި  ކޮމިޓީގައި  މި  ކުރއީްސުރެ  މައްސަލަތައް 

 ބާވަތުގެ ކަންކަމަށް ބަހުސްކޮށްލުމަކީ ވެސް އެންމެ ރަނގަޅު ކަމެއް ކަމަށް ފެންނާތީ. އާދެ! ވިދާޅުވޭ. 

 

 މެންބަރު އަޙްމަދު ޒާހިރު ވާހަކަދއެްކެވުން: ގއަްދޫ ދާއިރާގެ 

ބޭނުން.  އޑެްކޮށްލަން  އަޅުގަނޑު  އެއްޗެއް  ކުޑަ  އެކަމަކުވެސް  ދެން،  ވާހަކއަަށް.  އެ  ޢީސަގެ  ތއާީދު  އަޅުގަނޑު 

ކޮމިޓީގައި އަދި ބަހުސް ނުކުރިޔަސް، ކޮމިޓީއަށް ގެނެސް ޑިސްކަސްނުކުރިޔަސް އަޕްޑޭޓެއް ދިނުމަކީ މުހިންމު ކަމެއް 

ހމަަ  ކަ މެންބަރުންނަށް  ކޮމިޓީ  އަޕްޑޭޓެއް  އޭގެ  ހެދިގޮތާ  އެ  ސިޓީތަކއާި،  އަންނަ  އެ  ދެކެން.  އަޅުގަނޑު  މަށް 

 އަރވުާލުމަކީ، އިއޒްަތްތެރި މުޤައްރިރު ތި ގެންދަވާ ގޮތް އަޅުގަނޑަށް ހަމަ ވަރަށް ހިތްހަމަޖެހޭ. 

 

 ކެނދިކުޅުދޫ ދާއިރާގެ މެންބަރު އަޙްމަދު އީސާ ވާހަކަދެއްކެވުން:

މިތަނަށް  އއެްޗެހި  މިހުރިހާ  ސިޓީތައް  މި  މުޤައްރިރު  މިސާލަކަށް  ކަންކުރާގޮތަކީ،  އަޅުގަނޑުމެން  ވެސް  އެކަމުގައި 

 ކިޔއަިދޭން އިނުން، އޭގެ ބަދަލުގައި އަޅުގަނޑުމެން ލަނީ މުޤައްރިރު އެ ފަރާތަށް ދޭ ޖަވާބު ކޮމިޓީ ގްރޫޕަށް އިނގޭތޯ.  

 

 ވާހަކަދެއްކެވުން:ރިޔާސަތުން 

އާދެ! ތި ހުރިހާ ކަމެއް ކުރެވޭ އިނގޭތޯ. މިހާރު މއިަދު އަޅުގަނޑުމެން ޤަސްތުކުރީ މީގެތެރއެިން ބައެއް މުހިންމު 

މި   ދެމުން  ޖވަާބު  ހަމަ  ނުގެނެސް  މިތަނަށް  އަޅުގަނޑު  ސިޓީއެއްގައި  އެއްވެސް  ފޮނުވާ  ރައްޔިތުން  އއާްމު  އަދި 

ތަކަށް ޖވަާބު ދެވުނު އަދަދު ވެސް ނޭނގޭ އެއްގޮތަކަށް ވެސް. އެހެންނަމވަެސް، މި  ގެންދަނީ. މި ތަނުން ވެސް ސިޓީ

ހޯދަންޖެހޭ   ޙައްލެއް  އެކަމަށް  އިދާރާތަކުން  ސަރުކާރުގެ  އަދި  ހުރި  ހުށަހަޅާފައި  ކައުންސިލުތަކުން  މައްސަލަތަކަކީ 

ކޮ ޙިއްސާ  ކޮމިޓއީާއި  އަޅުގަނޑު  އަޕްޑޭޓު  އޭގެ  ވާތީ  ކަމަށް  ޙަސަން މައްސަލަތަކެއް  މެންބަރު  އިއްޒަތްތެރި  ށްލީ. 

 ޢަފީފް.  

 

 ފީފް ވާހަކަދއެްކވެުން: ޢަދާއިރާގެ މެންބަރު ޙަސަން  ވިލުފުށި

އާދެ! އަޅުގަނޑު ހަމަ ދަންނަވާލަން ބޭނުން އިނގޭތޯ މި ކޮޅަށް ސިޓީއެއް ނޫނީ އެއވްެސް އެއްޗެއް ހުށަހެޅިއްޖެއްޔާ  

ޒާހިރު އެ ވިދާޅުވިގޮތަށް އަޅުގަނޑުމެންނަށް އެއީ ކޮން އެއްޗެއްކަން  ނޫނީ ދެނމްެ އއިޒްަތްތެރި މެންބަރު އަޙްމަދު   

އެ   ޢީސަ  މެންބަރު  އިއްޒަތްތެރި  ނޫނިއްޔާ  ކޮމިޓއީަށް  މި  ބޭފުޅުން  ތި  ފަހަރއެްގައި  ދެން،  ބޭނުން.  އެނގެން 

ޑުމެންނަށް އެބަހުރި  މުޤައްރިރުކަން ކުރާ ކޮމިޓީން އެ ވިދާޅުވާ ގޮތަށް ގޮތްތައް ނިމިދާނެ. އެހެންނަމވަެސް، އަޅުގަނ

އެބައޮތް   އަމިއްލައަށް  މުޤައްރިރު  އޮއްވާ  ނިންމާފައި  ބަލައި  ކޮމިޓީން  ކޮމިޓީތަކުން  ބައެއް  އެކްސްޕީރިއަންސް 

އެވާހަކަ   އެހެނވްީމަ،  އެބަހުރި.  ހިނގާފައި  ކަންތައް  އެހެންވެސް  ނުބަލަން.  މައްސަލަ  ދީފައި  ޖވަާބު  ނިންމާލާފައި 

 ވެސް ދަންނވަާލީ.  

 

 ރިޔާސަތުން ވާހަކަދެއްކެވުން:

ކަމަށް   ކަމެއް  މުހިންމު  ދިނުމަކީ  އަޕްޑޭޓު  ކޮމިޓއީަށް  ހމަަ  ކަންކަމުގައި  މުހިންމު  މިކަހަލަ  އަޅުގަނޑުމެން  އާދެ! 

ދަންނަވާލީ.   ޓަކައި  މަޢުލޫމާތަށް  މެންބަރުންގެ  އިއްޒަތްތެރި  ހަމަ  ވެސް  ވާހަކަ  މި  ފެންނާތީ،  އަޅުގަނޑަށް 

ނީ ހަމަ ޖވަާބު ދެމުން. އަދި އެ ޖަވާބުތައް ޙިއްސާ ވެސް ކުރަމުން. އޭގެ އިތުރަށް ބައެއްކަހަލަ އަޅުގަނޑުމެން މި ދަ

މި  އެކަންކަން  އިދާރއާއެް،  އެހެން  ދއަުލަތުގެ  ވަރަށް  ކއަުންސިލްތަކަކީ  މި  ކަންކަމަކީ  މި  ކަންކަމުގައި، 

މި އަޅުގަނޑުމެން  މިހާރު  މައްސަލަ  ދެ  މި  އެހެނވްީމަ،  ޖަވާބު    ޙއިްސާކޮށްލަނީ.  އެއްގޮތަށް  ޖވަާބާ  އޮތް  ލިބިފައި 

ދޭނަން. ދެން، ކުޑަފަރީ ވއަްކަންކުރާ މައްސަލަ އެބަ އޮތް. އެ މައްސަލައަކީ ޢީސަ ހުށަހަޅއުްވާ މއަްސަލައެއް. ވަރަށް 

އެހެނވްީމަ،   އާދެ!  މަޝްވަރާކުރެއްވުން(  )މެންބަރުން  ބހެޭގޮތުން...  މިކަމާ  ދެން،  މއަްސަލައެއް.  ދވުަސްވީ  ގިނަ 

އވެާހަކަ މިހާރު މި އޮތީ އައިސްފަ. އާދެ! އެ މައްސަލަ ވެސް މިހާރު އޮތީ ގޮތަކަށް ނިމިފަ. އެހެނވްީމަ، އވެާހަކަ 

ދެން   އޮތީ.  މި  ނިމިފައި  މިހާރު  މައްސަލަ  ތިން  މި  އެހެނވްީމަ،  ގޮތުން.  އެކަމާބެހޭ  ދަންނވަާލީ  ވެސް 

ކުޑަފަރީ އާދެ!  )ވަގުތުކޮޅަކަށްފަހު(.  ޢީސައަށް އަޅުގަނޑުމެންގެ...  ވާތީވެ  ކަމަށް  ޢީސަ  ހުށަހެޅއުްވީ  މައްސަލަ  ގެ 

ކަންހިނގައިދިޔަ ގޮތުގެ ހުރިހާ ރކެޯޑެއް މި އެރުވީ. ސއިްރު މަޢުލޫމާތެއް ނެތއެްނު ޖަހާފއަެއް. އެހެންވީމާ، ކުޑަފަރީގެ  

އުޅުމުގެ ބިލު. އެ  މައްސަލަ ވެސް އަޅުގަނޑުމެން މި ނިންމާލީ. ދެން، ނުނމިި ދެ ބިލު މި އޮތީ. އެއް ބިލަކީ އެއްވެ 

ރައްޔިތުންނަށް   އޮތީ  މި  އަޅުގަނޑުމެން  ބިލު  އިމިގްރޭޝަނުގެ  ދެން،  އޮތީ.  މިހާރު  ސްޓޭޖުގައި  ޑްރާފްޓިންގ 

ކޮމެންޓަށް ހުޅުވާލާފަ. އެހެންވީމާ، މި މަޢުލޫމާތު ޙއިްސާކޮށްފައި އަޅުގަނޑުމެން ދެން އިތުރަކަށް ކޮމިޓީގެ ޖަލްސާއެއް  

ކަ އަރޖެންޓު  ބއާވްާނީ.  ބއާްވާކަހަލަ  ދެން  އަޅުގަނޑުމެން  ވިދާޅވުީމަ  ފާހަގަކުރވެެންޏާ  ބޭފުޅުންނަށް  ތި  މެއް 

 އެހެންނޫނިއްޔާ މިހިސާބުން އަޅުގަނޑުމެން މަޖިލިސް ޗުއްޓީއަށް ދާނީ. 

 

 ގއަްދޫ ދާއިރާގެ މެންބަރު އަޙްމަދު ޒާހިރު ވާހަކަދއެްކެވުން: 

މަސައްކަތް  އަންރެޖިސްޓަރޑް  ކަންތަކއާި،  މީހުންގެ  ކިހާ ބޭރު  މައްސަލަ  އެ  މއަްސަލަ،  މީހުންގެ  ބޭރު  ކުރާ 

އޮތީ ދެން  މއަްސަލައެއް  ؟ ހިސާބއެްގަތޯ  އޮތް  ބއާްވާފައި  ގޮތަށް  މއަްސަލއަެއް  އޯޕަން  އެއްކަލަ  އަޅުގަނޑުމެން 

ކަންނޭނގޭ އެއީ. ދެން އަޅުގަނޑު އިންނާނެ އެދިފައި އޭގެ އިނވްެސްޓިގޭޝަންއެއް ހަދަން ވެސް އިންނާނެ އެދިފަ.  

 ؟ ން އެކަންކަން، އެ މއަްސަލައިގެ ޑީޓެއިލްސް އަޅުގަނޑަށް ދއެވްަފާނަންތޯދެ

 

 ރިޔާސަތުން ވާހަކަދެއްކެވުން:

މިހާރު ކުރީދވުަހުގައި އަޅުގަނޑުމެން ގެނެސްފައި މައްސަލަ އޮތީ އޯޕަންކޮށް. އެ މއަްސަލަ ކްލޒޯެއް ނުކުރަން. ދެން  

މަށް ރިޕޯޓު ތައްޔާރުކުރަން އެބަޖެހޭ. އެ ރިޕޯޓު ދެން ތއަްޔާރުކޮށްފައި  އެހެންނަމވަެސް، މަޖިލިސްއަށް ރިޕޯޓެއް ހުށަހެޅު

މައްސަލަ  ފޮނވުައިލާނީ.  އެ  އިދާރއާަށް  މަޖިލިސްގެ  އެ  ދިނީމަ  އޯކޭ  ބަލާފައި  ވެސް  އިދާރއާިން  އަޅުގަނޑުމެން 

އެ މައްސަލަ އަނެއްކާވެސް    ކުރއިަށް ދާނެ. ދެން، އަޅުގަނޑުމެންނަށް އިތުރު ކަމެއް ފާހަގަނުކުރެވޭ ކަމަށް ވަނީވިއްޔާ

އަދވިެސް   ޙަޤީޤަތުގައި  މައްސަލަ  ވެފައި،  މއަްސަލއަަކަށް  އޮންގޮއިން  މއަްސަލައަކީ  އެ  ގެންދާނީ.  ބަލަމުން 

މީހުން   ބޭރު  ބއަެއް  އަދި  އަދވިެސް  ޖެހެނީ.  މި  ބަލަން  އެގޮތަށް  އެކަން  ނެތީމަ  ހޯދިފައި  ޙައްލެއް  އެކަށީގެންވާ 

ސް އަޅުގަނޑުމެން އެދޭކަހަލަ ފުރިހަމަ ޙައްލެއް އައިސްފައި ނުވާކަން ފާހަގަކުރެވޭ. މިހާރު  ފޮނވުުނު ކަމަށް ވިޔަސް ވެ 

އޮތް ހިސާބަކީ އަޅުގަނޑުމެން މިހާހިސާބަށް ދެން ބެލމުުގެ ރޕިޯޓު އެކުލވަާލާފައި މަޖިލިސްގެ ފްލޯރއަށް ފޮނުވަންވީ. 

ދު ވެސް ފޮނުވައިލެވޭތޯ ދަންނވައަިގެން މި އުޅެނީ.  )ވަގުތުކޮޅަކަށްފަހު( އިބްރާހީމް ޝަހީބުގެ މައްސަލަ ވެސް މއިަ

އޮފީސް އޮފީހުގައި، އަދިވެސް ދެ އޮފީހަކުން ޖވަާބެއް ނުލިބޭ. އެހެނވްެގެން، އެހެންނޫނީ އެކަން ދެން ނިންމާލވެޭނެ.  

އައިލެން އޮތް  އެބަ  މައްސަލަ.  ދިނުމުގެ  ރުހުން  މއަްސަލަ،  ޝަހީބު  އިބްރާހީމް  އެއީ  ޑު  )ވަގުތުކޮޅަކަށްފަހު( 

އެކްސްޕަރޓުން ހއިުމަން ޓްރެފިކިންގ ތުހުމަތުކުރެވޭ އިމިގްރޭޝަނުގެ ބެލުމުގެ ދަށުގައިވާ އޭނާގެ މވުައްކިލު ޤއަުމަށް 

ސިޓީއެއް.   އޮތް  ފޮނުވާފައި  އެދި  ބަލއަިދިނުމަށް  އެއްގޮތަށްތޯ  ގާނޫނާ  ވަނީ  ހިނގާފައި  އެކަން  ވާތީ،  ފޮނވުާލާފައި 

އެދިފައި މި    ރެސް. އެއީ ސިޓީއެއް. އެހެންނަމވަެސް، މިއީ ތަޙުޤީޤެއް ކުރަންއަޙްމަދު ޝާފއިު، އިހވަަންދޫ / އުދަ

)ވަގުތުކޮޅަކަށްފަހު(  ހުށަހަޅަން.  އަޅުގަނޑު  ކޮމިޓއީަށް  ނިންމުމަށް  ގޮތެއް  ބެހޭގޮތުން  އެކަމާ  އެހެންވީމާ،  އޮތީ. 

ތުހުމަތުކުރެވޭ މީހުންނޭ މި ބުނަނީ.  އައިލެންޑު އެކްސްޕަރޓް ޕްރައިވެޓު ލިމިޓެޑް. މިއީ ދެން ހިއުމަން ޓްރެފިކިންގ  

މި އއަިލެންޑު އެކްސްޕަރޓު ޕްރއަވިެޓު ލިމިޓެޑް. )ވަގުތުކޮޅަކަށްފަހު( އެއީ މީހަކު ފޮނވުާފައި އޮތް ޝަކުވާއއެް. މިއީ  

އަޅުގަނޑުމެން  އެހެނވްީމާ،  އޮތީ.  އެދިފައި  ބަލއަިދިނުމަށް  މިކަން  އޭނަ  ނޫން.  އޮތްކަމެއް  ޖަވާބުދޭން  ސިޓއީަކަށް 

އެހެން ބަ )ވަގުތުކޮޅަކަށްފަހު(  މުވައްކިލު،  އޭނަގެ  އިންނަނީ  މި  އޭގައި  ބެލޭނީ.  ކޮމިޓީންތާ  ވއެްޖިއްޔާމު  ލާކަމަށް 

ދޯ އެހެންނު؟ ޖަވާބުދޭންވީ  ހުށަހަޅާށޭ  އަޅުގަނޑަށް  ؟ )ފުލުހަށް  މިއީ  މއަްސަލއަިގައި  މި  ވަގުތުކޮޅަކަށްފަހު( 

ޝިނާޒް ތުޅާދޫގެ / ސ. ހިތަދޫ، ކ. މާފުށި ޖަލުން ފޮނުވާފައި އޮތް  ޖަވާބުދވެޭކަހަލަ މއަްސަލައެއް ނޫން. އަޙްމަދު  

ނެތްކަމަށއާި،   ހަމއަެއް  އިންސާފެއް  އެއްވެސް  ދކޫުރުމުގައި  މީހުން  ޖަލުން  އިންނަނީ  މި  ބުނެފައި  އޭނަ  ސިޓއީެއް. 

ޅޭ އަދި އާއިލީގޮތުން  ޖަލުން މީހުން ނިކުންނަނީ ރއަްޔިތުން މަޖިލީހުގެ މެންބަރުންނާއި ސަރުކާރުގެ އިސް ވެރިންނާ ގު

ގުޅުން އޮންނަ މީހުން ކަމަށް. ދެން، މިއީ ވަރަށް އުނަދަގޫ ސިޓއިެއް ޖަވާބުދޭން. )ވަގުތުކޮޅަކަށްފަހު( ދެން، މި އޮތީ 

ޓޭބަލް އޮފީހުން ފޮނުވާފައި އޮތް މއަްސަލައެއް. ޤަރާރެއް އިނގޭތޯ. އިޒްރޭލުން ފަލަސްޠީނު ބިންތަކަށް ވެރިވެގަތުމަށް  

ޚިލާފު   ކުރަމުންދާ އިންސާނިއްޔަތާއި  ދެމުންދާ  ރައްޔިތުންނަށް  ފަލަސްޠީނުގެ  ގވޮާލުމާއެކު  ހުއްޓާލުމަށް  މަސއަްކަތް 

ސަޢުދު  އއަިއްސަ.  މތިަނަށް  އޮތީ  މި  ޤަރާރު  މި  ޤަރާރު.  ގޮވާލާ  ހއުްޓާލުމަށް  އަނިޔާ  ކުށްވެރިކޮށް،  އަނިޔާތަށް 

ޑުމެނަށް ފޮރިންގ މިނިސްޓްރއީަށް ލވެިދާނެ މިއާ ދޭތެރޭ  އަޅުގަނ ؟ ހުށަހެޅި ޤަރާރު. އަޅުގަނޑު ސަޖެޝަނެއް ދެންތޯ

 ކޮމެންޓއެްކުރަން އެހެން ތި ބޭފުޅުން ނިންމވަައިފިއްޔާ. ޢީސަ. 

 

 ވާހަކަދއެްކެވުން: ޢީސާ އަޙްމަދު މެންބަރު ދާއިރާގެ ކެނދިކުޅުދޫ

އަޅުގަނޑަށް ވަރަށް ބޮޑަށް ފެނޭ މުޤައްރިރު ވިދާޅވުިހެން ފޮރިން މިނިސްޓްރއީަށް އަޅުގަނޑުމެން ސިޓއީެއް ފޮނުވަން 

މއަްސަލައިގައި   މި  އަދި  ގޮތަކަށްތޯއާއި  ކޮން  ދެކެވަޑައިގަންނވަަނީ  މިނިސްޓްރީން  ފޮރިންގ  ދޭތެރޭގައި  ޤަރާރާ  އެ 

ކޮބައިތޯ ސިޔާސަތަކީ  ޚާރިޖީ  ފުށޫނާރާގޮތަށް ދވިެހިރއާްޖޭގެ  ސިޔާސަތާ  ޚާރިޖީ  ދވިެހިރާއްޖޭގެ  ސާފުކުރައްވާފއަި،   .

ނުދެކެން  އަޅުގަނޑެއް  ކަމަކަށް  މއަްސަލައެއް  އެއީކީ  ބުނުން  އެއްޗެއް  އެކަމުގައި  ކޮމިޓީން  މި  އަޅުގަނޑުމެން 

އިޝއޫެއް  ވަރަށް ސެންސިޓިވް  ފާހަގަކުރއެްވިހެން  މެންބަރުން  އެހެން  އެހެންނޫނިއްޔާ  އަމުދުން އިނގޭތޯ.  އަދި  ވީމަ 

ޤއަުމެއްގެ ޕަރލިމެންޓުން އެއްޗެއް ބުނާއިރުގައި، އަޅުގަނޑަކީ ޚާރިޖީ ދާއިރާގައި ތަޖުރިބާކާރެއް ނޫން. އެކަމަކު ހަމަ 

ގިނަ  ވަރަށް  އެހީތެރވިެދޭ  ޒަމާނއުްސުރެން  އެހީތެރިވެދޭ،  ގޮތްގޮތުން  ގިނަ  ވަރަށް  އަޅުގަނޑުމެންނަށް  އަނއެްހެން 

ޤއަުމުތއަް، ބެކްކޮށްގެން   ބޮޑެތި  އިޒްރޭލް  ބައެއްކަމުގައި  އޒިްރޭލުގެ  އޮތީ  ވެސް  ސަޢުދީ  ބަލާއިރުގައި  ރަނގަޅަށް 

އިނގޭތޯ. ޔޫ.އޭ.އީ ކަހަލަ ތަންތަން ވެސް އޮތީ ބެކްކޮށްގެން. އެހެނވްީމާ، އަޅުގަނޑުމެން އަދި ސަރުކާރު މެޖޯރިޓީ 

މަޖިލހީުން ބުނާ އއެޗްެއް ވަރަށް ބޮޑަށް ސަރުކާރަށް ރައްޔިތުން މަޖިލީހެއް ވެސް މިތާ އޮތުމާއެކު އަޅުގަނޑުމެން މި  

އެނމްެ  އެއީ  ގެންދއިުން  ކުރިއަށް  މަސއަްކަތް  ޤަރާރުގެ  ތި  ރިޢާޔަތްކޮށްފައި  އެކަންކަމަށް  އެހެނވްީމާ،  އަމޒާުވާނެ. 

 ރަނގަޅު ގޮތްކަމަށް އަޅުގަނޑު ދެކެނީ. އެހެނވްީމާ، އެގޮތަށް އަޅުގަނޑު ހުށަހަޅާލަން. 

 

 ހަކަދެއްކެވުން:ރިޔާސަތުން ވާ

 ޚައިތަމް

 

  ވާހަކަދއެްކެވުން: ޚައިތަމް އަޙްމަދު މެންބަރު ދާއިރާގެ ދެކުނު މއަްޗަންގޮޅި

ވެސް  ޕަރލިމެންޓުތަކުގައި  އެކި  ވެސް  ދުނިޔޭގެ  ހަމަ  ކަމަކީ  ތި  މިހާރު  މުޤައްރިރު.  އިއްޒަތްތެރި  ޝުކުރިއްޔާ 

ހިނގަމުންދާ ކަމެއް ތި ކަމަކީ. އެކަމަކު، އަޅުގަނޑަށް މަޢުލޫމާތު ލިބިފައި އޮތްގޮތުން ވއެްޖިއްޔާ އަސްލު ޙަޤީޤަތުގައި  

ން ދީނަކާ އަނއެްހެން ބުނަންޏާ މާ ބޑޮަކަށް ގުޅުމއެްވެގެން އަންނަ ކަމެއް ފަލަސްޠީނު ކަންތައްތަކަކީ މިހާރު ކޮންމެހެ

ނޫން އެ ކަމަކީ. އެއީ އިންސާނިއްޔަތަށް ޓަކައި ހިނގަމުންދާ ކަމެއް. މިސާލަކަށް ފަލަސްޠީނު ވެސް އެބައުޅޭ ހމަަ 

ވެސް ދޭތެރޭގައި  މީހުންނާ  އެ  ހަމަ.  ވެސް  މީހުން  ދީނުގެ  ވައްތަރުގެ  ވައްތަރު  ކަންތައްތައް  ހުރިހާ  ގޯސްކޮށް   

އަންނަ  ގުޅުވައިގެން  ދީނާއި  މިއީކީއެއް  ވެސް  އެއްގޮތަކަށް  އއެްޗއެް.  ބުނަމުންދާ  ގުޅިގެން  އެކަމާ  ކުރވެެމުންދާތީވެ 

ގޮތަށް   ހުށަހެޅއުްވި  އެ  ޢީސަ  މެންބަރު  އިއްޒަތްތެރި  މިސާލަކަށް  ހަމަ  އެހެނވްީމާ،  މިހާރަކުއެއް.  ނޫން  އެއްޗެއް 

އެކަމަކު،  އަޅުގަނޑުމެންނަށް ވެސް.  ވާހަކަދައްކާލުން  މިނިސްޓްރީއާ  ފޮރިންގ  އެއީކީއެއް  ނޫން  މައްސަލއަެއް  ހަމަ   

ވއެްޖިއްޔާ   ކަމަށް  ހިނގަމުންދާ  ޢަމަލުތަކެއް  ލާއިންސާނީ  އެތާނގައި  ވެއްޖިއްޔާ  ބަލާކަމުގައި  ނަޒަރަކުން  އިންސާނީ 

މއަްސަލައެއް ވެސް ނޫން އަދި ކޮންމެ ސަރުކާރެއް ކޮންމެ އެކަމަށް ކުށްވެރިކުރުން އެއީކީއެއް އަޅުގަނޑު ދެކޭގޮތުގައި  

 ގޮތަކަށް އޮތްކަމުގައި ވިޔަސް. ޝުކުރިއްޔާ މުޤައްރިރު. 

 

 ވާހަކަދއެްކެވުން: ޢީސާ އަޙްމަދު މެންބަރު ދާއިރާގެ ކެނދިކުޅުދޫ

ޙައްޤުތަކަށް ވަކާލާތުކުރާ މީހެއް. އަދި  އަޅުގަނޑު އެއްގޮތަކަށް ވެސް ހަމަ، އަޅުގަނޑަކީ ވެސް ވަރަށް ހަމަ އިންސާނީ 

ފުރަތަމަ  އަޅުގަނޑުމެން  އއެޗްަކީ،  ބުނާ  މި  އަޅުގަނޑު  އެކަމަކުވެސް،  އިނގޭތޯ.  މީހެއް  ދެކޮޅު  ވަރަށް  އަނިޔާއާ 

ވާހަކައަކީ   ޚާރިޖީ،  މއަްސަލައިގައި  މި  ކޮބައިތޯއާއި،  ޚާރިޖީ ސިޔާސަތަކީ  ދިވެހިރއާްޖޭގެ  ކުރިން  ބުނުމުގެ  އެއްޗެއް 

ނޫންގޮތަކަށް  ދވިެ ބަލާފައި  ކިހިނެއްކަން  ހިސާބއެްގައި  ކޮން  އޮތީ  ސްޓޭންޑވުެފައި  ސިޔާސަތު  ޚާރިޖީ  ހިރއާްޖޭގެ 

އެއްޗެއް ބުނުން، މިއީ ޚާރިޖީ ގުޅުންތަކާބެހޭ ކޮމިޓީ. މި ކޮމިޓީގެ ނަމުގައި ޚާރިޖީ ގުޅުންތަކާބެހޭ ކޮމިޓީ އިނގޭތޯ.  

ން. އަޅުގަނޑު މި ދއަްކަނީ އަދި މި ވާހަކަ އެހެން އޭންގަލަކަށް އަޅުގަނޑު މި ދއަްކަނީ ދީނީ ވާހަކައެއް ވެސް ނޫ

ގިނަ   ތިބި  މި ކޮމިޓީގައި  އަޅުގަނޑުމެން  ބުނާއިރުގައި  އެއްޗެއް  ބުނަނީ ތއިަށް  މި  އަޅުގަނޑު  ލާކަށް ވެސް ނޫން. 

ހެން މި ކަންކަން  ނޫން. ކިހިނއެްކަން  މީހުނެއް ވެސް  ތަޖުރިބާހުރި  ދާއިރާގައި  ޚާރިޖީ  ޑްލްކުރަނީ ވެސް  މީހުންނަކީ 

ދެކޮޅު   ތިއާ  ވެސް  އެއްގޮތަކަށް  އަޅުގަނޑު  ބުނަނީ.  މި  އަޅުގަނޑު  ކަމެކޭ  ރަނގަޅު  އެއީ  ބެލުން  އަޅުގަނޑުމެން 

ވާހަކައެއް ނޫން އިނގޭތޯ. އަދި އޒިްރޭލުން ފަލަސްޠީނަށްކުރާ އަނިޔާއާ އަޅުގަނޑު އެއްކޮޅު މީހަކއީެއް ވެސް ނޫން މި 

ހަމަ އަޅުގަނޑަކީ  ގުޅުމެއް  ދަންނވަަނީ.  އަދި އއެވްެސްކަހަލަ  އެކަމާ.  އިނގޭތޯ  މީހެއް  ދެކޮޅު ވެސް  ޒަމާނުއްސުރެ   

ދޔިަ   ތަނަށް  އެ  ނޫން.  އޮތިކީ  ވެސް  ހިނގާފައި  އަޅުގަނޑާ  މީހަކާ  އެއްވެސް  އިޒްރޭލުގެ  އިރެއްގައި  އެއްވެސް 

ލައެއް ބަލާއިރުގައި އަޅުގަނޑުމެން މީހަކއީެއް ވެސް ނޫން. އެކަމަކު، ޚާރިޖީ ގުޅުންތަކާބެހޭ ކޮމިޓީން މިކަހަލަ މައްސަ

ބެލުން، އެންމެ ފުރަތަމަ އަޅުގަނޑުމެން ބަލަންޖެހެނީ ދވިެހިރއާްޖެގެ ޚާރިޖީ ސިޔާސަތު ސްޓޭންޑވްެފައި އޮތީ ކޮން 

 ތަނއެްގައިތޯ، ކިހިނެއްތޯ، ކޮން ގޮތަކަށްތޯ. އޭގެފަހުންހެން އަޅުނޑަށް ހވީަނީ އަޅުގަނޑުމެނަށް އެއްޗއެް ބުނވެޭނީ. 

 

 ސަތުން ވާހަކަދެއްކެވުން:ރިޔާ

 ޝުކުރއިްޔާ. އަޅުގަނޑު ފުރުޞަތު މި އަރވުަނީ ޖަމްޝީދުއަށް.

 

 ވހާަކަދއެްކެވުން:  މުޙއަްމަދު ޖަމްޝީދު މެންބަރު ދާއިރާގެ ދެކުނު ކުޅުދއުްފުށި

ވެސް   އަޅުގަނޑު  ދަންނަވާލަން  އެއްޗެއް  މައުޟޫޢުގައި  މި  މުޤައްރިރު.  ބޮޑަށް  ޝުކުރިއްޔާ  ވަރަށް  ގަސްތުކުރީ، 

ފުރިހަމައަށް.   ވަރަށް  ތާއީދުކުރަން  ވެސް  އަޅުގަނޑު  ވާހަކަފުޅުތައް  ޢީސާގެ  މެންބަރު  އިއްޒަތްތެރި  ގަބޫލުކުރެވޭ 

އަދި   މއަްސަލައެއް.  ބޮޑު  ވަރަށް  ތެރޭގައި  ދވިެހިންގެ  ޒަމާނުއްސުރެ  މއަްސަލައަކީ  އިސްރާއީލް  ޢަރަބި  އެކަމަކު، 

ގަބޫލުކުރާ ޙައްލވުެގެންދާއިރު  ދވިެހިން  މައްސަލަ  އިސްރާއީލުގެ  ޢަރަބި  މިންތަކާ    1967ގޮތުގައި  އިންތަކާއި  ގެ 

އަދި   ގޮތް.  އައި  ދެކެމުން  ޒަމާނއުްސުރެން ސަރުކާރުތަކުން  ޤއަުމުގެ  ދވިެހި  މިއީ  ޖެހެންޖެހޭނެ.  ފަހަތަށް  އިޒްރޭލު 

އޮން ވެސް  ގުޅުންތައް  ޚާރިޖީ  ގޮތް.  ގަބޫލުވެސްކުރާ  އަޅުގަނޑުމެނަށް ސަރުކާރުތަކުން  އެހެނވްީމާ،  އެގޮތަށް.  ނަނީ 

އެއީ   ޔަޤީނވްޭ،  މިނވްަރަށް  ނެތް  ދވިެހި 1967ޝއަްކެއް  ޖެހެންޖެހޭކަން  ފަހަތަށް  އިސްރާއީލް  އިންތަކަށް  ގެ 

ރައްޔިތުންނާ   ފަލަސްޠީނުގެ  އޮތީ  މއިަދު  ސަރުކާރުން  ދވިެހި  އަދި  ގަބޫލުކުރާކަން.  ވެސް  މއިަދު  ސަރުކަރުން 

ދަމަހއަްޓައި  އެއްކޮށްކަން   ގުޅުންތައް  އެ  ކަމަށްވާތީ،  ދާއިރއާެއް  ވަކި  ގުޅުންތަކަކީ  ޚާރިޖީ  އެކަމަކު،  ވެސް. 

ބައްޓަންކުރާނެ ގޮތް އެނގިވަޑައިގަންނަވާނީ ޚާރިޖީ ވުޒާރާއަށް. އެހެނވްީމާ، މި މައުޟޫޢުގައި އަޅުގަނޑުމެން ޚާރިޖީ 

 މުގައި ދެކެން. ޝުކުރއިްޔާ. ވުޒާރާގެ ބަހެއް ހޯދުމަކީ އެންމެ އަޢުލާކަން ބޮޑު ކަމެއްކަ

 

 ވާހަކަދއެްކވެުން:  ޢަފީފު ޙަސަން މެންބަރު ދާއިރާގެ ވިލުފުށި

އާދެ! ޚާރިޖީ ވުޒާރއާިން ކަމެއް އޮޅުންނުފިލުވާ ވާހަކައެއް ނޫން. އެހެންނަމވަެސް، ތި އޮތީ މިކޮޅުން ބަލއަިގެންފައި 

ތިމަކާ ތއިޮތީ  ވޯޓުދީގެން  މެންބރަުން  މަޖިލީހުގެ  ބަލއަިގެންފަ.  މަޖިލީހުން.  އއެްޗެއްބުނަން  ތަނުން  މި  ގުޅޭގޮތުން   

އަރިހުން  މުޤައްރިރު  އަޅުގަނޑު  ދެން،  ބުނަން.  އެއްޗެއް  ކޮންމވެެސް  ތއިަށް  އެބަޖެހޭ  އަޅުގަނޑުމެން  އެހެނވްީމާ، 

ތީގައި އަސްލު އެ ބުނާ ވާހަކއަަ ކީ ކޮބައިތޯ  ދަންނަވާލަން، މިހާރު ތަންކޮޅއެް ކުރިން ވެފައި އޮތްކަމެއްވީމާ މިހާރު 

 ހަނދާނެއް ނެތް. އެހެންވީމާ، ވިދާޅވުެދެއްވަބައްލަވާށޭ ތި ޤަރާރު.

 

 ރިޔާސަތުން ވާހަކަދެއްކެވުން:

 ފއަިލް ކޮކޮޅުގައި އޮންނާނެ އެ ޤަރާރުގެ ކޮޕީއެއް. ޣައްސާން. 

 

 ވާހަކަދެއްކވެުން:  މއަުމޫން ޣައްސާން މުހއަްމަދު މެންބަރު ދާއިރާގެ ގުރއަިދޫ .ތ

ޒަމާނއުްސުރެ   ހަމަ  ޙައްޤުގައި  ފަލަސްޠީނުގެ  ވެސް  އަބަދު  ދވިެހިރއާްޖެއަކީ  އަޅުގަނޑުމެންގެ  ޝުކުރއިްޔާ. 

ޚާރިޖީ  ރާއްޖޭގެ  ދަނޑވިަޅުގައި  މި  ހވީަނީ  ހމަަ  އަޅުގަނޑަށް  ތަނެއް.  އުޅޭ  ބަޔަކު  އަންނަ  މަސައްކަތްކުރަމުން 

އެ ރަނގަޅު.  ބަލައިލުން  ހަމަ  މިއީ  ސިޔާސަތު  ފާހަގަކުރއެވްިހެން  ޚައިތަމް  މެންބަރު  އިއްޒަތްތެރި  ހެންނަމވަެސް، 

އެއްވެސް ވަރަކަށް ދީނީ މއަްސަލއަެއް ނޫން. މިއީ އިންސާނީ ޙއަްޤުތައް ޙިމާޔަތްކުރުމުގެ މއަްސަލއަެއް. ޙަޤީޤަތުގައި  

ކަންތައްކުރާ އޒިްރާއީލުން  އޮންނަގޮތުން  ލިބިފައި  މަޢުލޫމާތު  އެހެން  އަޅުގަނޑުމެންނަށް  ދުނިޔޭގެ  ދޭތެރޭގައި  ގޮތާ   

ތަންތާ ދިރިއުޅޭ އެ ދީނުގެ މހީުން ވެސް ހިތްހަމއަެއް ނުޖެހޭ. އެހެނވްީމާ، ހަމަ މިކަން އޅަުގަނޑުމެން މި މަޖިލީހުން  

ލުން  އިއްޒަތްތެރި މެންބަރު ޢަފީފް ފާހަގަކުރެއްވިހެން ބަލއަިގެންފައިވާތީ، ވީ އެންމެ އަވަހަކަށް އަޅުގަނޑުމެން އިޒްރާއީ

 ފަލަސްޠީނުގެ ރައްޔިތުންނަށް ދެމުންދާ އަނިޔާތައް ކުށްވެރިކުރުމަކީ ވަރަށް މުހިންމު ކަމއެްކަމަށް ދެކެން. ޝުކުރިއްޔާ. 

 

 ރިޔާސަތުން ވާހަކަދެއްކެވުން:

ތއާީދުކުރއަްވާފައި އޮތީ، މި މައްސަލަ އެހެނވްީމާ، ހުށަހެޅުމެއް އެބަ އޮތް ހުށަހެޅިފަ. ޢީސަ ހުށަހަޅއުްވައި ޖަމްޝީދު  

އަނބުރާ   ނިންމައި  ގޮތެއް  މއިަށް  އަޅުގަނޑުމެން  ނެތް.  ޝައްކެއް  އެއަކު  ބަލއަިގެންފައޭ.  މަޖިލީހުން  މއިޮތީ 

އޮތީ  މި  ހުށަހަޅއުްވާފައި  ޢީސަ  އެހެނވްީމާ،  ބެލުން.  ނހުިގާގޮތް  ހިނގާ  މިކަން  ދިރާސާއަކީ  މި  ފޮނވުުމުގައި، 

ރުން ގެންގުޅއުްވާ ސިޔާސަތަކީ ކޮބައިތޯއާއި، މިކަން ކުރިއަށްގެންދވެިދާނެ ގޮތަކީ ކޮބއަިތޯ. އެގޮތަށް  މިކަމުގައި ސަރުކާ

އެދެން.  ވޯޓުދެއވްުން  ބޭފުޅުން  ފެނވިަޑައިގަންނަވާ  ސާފުކުރުމަށް  މަޢުލޫމާތު  އެފއެޒާުން  ފޮރިން  އޮފް  މިނިސްޓްރީ 

އަޅުގަނ ފާސވްއެްޖެ.  އަޣްލަބިއްޔަތުން  ކުރިއަށްގެންދާނީ )ވޯޓުދެއްވުން(  އިތުރަށް  ދެން  މައްސަލަ  މި  ޑުމެން 

ވަރަށް   މޝަްވަރާކުރެއވްުން(  )މެންބަރުން  ޖަވާބއެްލިބުނީމަ.  ބެހޭގޮތުން  މިއާ  އެފއެޒާުން  ފޮރިން  އޮފް  މިނިސްޓްރީ 

. ދެން ރަނގަޅު ވާހަކަފުޅެއް ޢީސަ އެ ވިދާޅުވީ. އެހެނވްީމާ، އަޅުގަނޑުމެން ވެސް މިހާރު ކޮމިޓީން ފާސވްެސްވެއްޖެ

ކޮބައިތޯ   ކޮމެންޓަކީ  ބނޭުންވާ  ޤަރާރަށް  މި  ސަރުކާރުން  ގުޅުންތަކއާި،  ޚާރިޖީ  ނެތް.  މާނއަެއް  ބަހުސްކުރުމުގެ  ތި 

ބަލާފއަި، ދެން އަޅުގަނޑުމެން ކުރިއަށްގެންގޮސް މަޖިލީހަށް ރިޕޯޓެއް ފޮނވުާނަން. އަޅުގަނޑުމެން ކޮމިޓއީަކުން މިކަމާ 

ވާހަކަތަ މާގިނަ  ދއެްކޭނެ  އެއީ  ދޭތެރޭ  އަޅުގަނޑުމެންނަށް  ވިދާޅުވީމަ  އެއްޗެއް  ސަރުކާރުން  ހަމއަެކަނި  ނެތް.  ކެއް 

ގަބޫލުކުރެވޭ އެއްޗެއް ކަމަށް ވެއްޖިއްޔާ އެއާއެކު މަޖިލީހަށް އަޅުގަނޑުމެން ފޮނވުާނީ މއިީއޭ ސަރުކާރުގެ ސިޔާސަތަކީ.  

، މިއޭ ކޮމިޓީ މެންބރަުން ދެކޭ ގޮތަކީ. އެއީ އެ  މއިީއޭ ވިދާޅުވި އެއްޗަކީ. މިއޮތީއޭ ޤަރާރު އޮތްގޮތަކީ. އަޅުގަނޑުމެން

އުސޫލުން އަޅުގަނޑުމެން ކަންތައް ކުރިއަށްގެންދަން މިހާރު މި ނިމުނީ. އެހެނވްީމާ، މިހސިާބުން މި ކޮމިޓީގެ ޖަލްސާ 

 ނިމުނީ.

